
Сыршыл ақын, Шолпан жұлдыз Мағжан Жұмабаев
    Жеке халықтар мен ұлттардың өмірінде маңызды рөл атқаратын тұлғалар бар, олардың шығармашылығы өз ұлтының дәуірін, өмірінің ерекшеліктерін көрсетеді. Қазақ халқы үшін солардың бірі Мағжан Бекенұлы Жұмабай. Сталин заманында көптеген ірі тұлғалардың көбі репрессияға ұшырады. Сонымен қатар, қазіргі қазақ тарихшылары Мағжан Жұмабаевты ұлы ақын, публицист қана емес, өз ұлтының өмірінің маңызды сәттерін, қыр-сырын, мұң-мұқтажын, арман-тілегін көрсететін өзіндік «өмір айнасы» деп те атайды. «Ағылшындар үшін Шeкcпирдiң, орыс халқы үшін Пушкиннің рөлі қандай болса, қазақ халқы үшін Мағжанның рөлі дәл сондай» деп Әлкей Марғұлан атамыздың дөп түскен теңеуі бар. Йә қазақ халқы үшін, поэзия үшін Мағжан атамыздың орны бір төбе! Ол xaлықтың ақыны, Елі үшін күйінген, алты Алаштың ардақты Мағжаны...				                                     
    Мағжан Жұмабаевты орыс әдебиетінде ең білімді ақындардың бірі ретінде танылған Валерий Брюсовпен салыстырып жатады. М. Жұмабаевты көзі тірісінде-ақ қазақ оқырмандары мен тыңдармандары жақсы қабылдап қоймай, Ресейде де жоғары бағалаған. Әдебиеттанушылардың пікірінше, 20-жылдары дала халқының арасында әлемдік деңгейдегі ақын Мағжан Жұмабаевтың шыққаны белгілі болды. 
    Мағжан поэзиясы қанша уақыт өтсе де өз биігінен түспеді. Бұдан кейін де түспесі анық. Мағжан поэзияның марғасқасы. Оның әр шығармасының оқырманға берері мол. Тілге жеңіл, жүрекке жақын, санаңда мәңгі сақталады.  Оның сыры әр өлеңінің шынайылығында. Қандай өлеңін алып қарасаңда әр сөздің астары берер ойы бар, шеберлікпен суреттеуді, жинақылықты, нәзіктік пен рухтылық байқалады. Мағжан да репресияның жазықсыз құрбаны. Қаншама уақыт ақынның кітаптарына қол жетпеген кездер, том-том біздер үшін жазған еңбектері талай уақыт аузы ашылмайтын сандықта сарғайып , тозығы жеткен кездер өткеннің еншісінде қалды.  Дегенменде ақты ақ, қараны қара деп түсінген, зорлық пен зомбылық, орысқа тәуелді болған дәуірдің құрбаны болған ақын тағдырының күйінетін тұстары да аз емес...

   Бекеннің Мағжантайы қазақ поэзиясының Шолпан жұлдызы! Apтынa өшпec мұрa, рухани құндылықтарды, ал өзіне өлмес мәңілік ескерткіш орнатып кеткен. Мағжан бар саналы ғұмырын өлеңге арнаған. Бар ғұмыры оның поэзиясында. Ақын ел ішіндегі әлеуметтік қоғамдық өмірге белсене араласқан. Мағжанның қай өлеңін алып қарасаңда халқының қамы , елінің тағдырын жырға қосқан. Елін жерін Сүйемін деп жырлaғaн.                                                    Еш тайсалмастан өлсем Алаш үшін өлермін деп ай сайын Қазақ газетіне өткір тілді өлеңдерін еш қорықпастан жарилап отырған.
Мағжанды Шолпан жұлдызға теңеп мақаламды солай атауым тегін емес. Поэзия жолындағы алғашқы қадамынан кейін ерекше талантының cыры ашылады. Бір мың тоғыз жүз он екінші жылы жарық көрген Шолпан атты поэзия жинағының арқасында Мағжанның есімі жер жерге кең таныла бастайды. Содан кейін Жұмабаев есімі қазақ зиялы қоғам арасында танымалдылыққа ие бола бастаған. Дәл сол кезеңде Мағжан «Алаш» партиясының құрамына қабылданады. Дегенменде бұл ортада белсенді қызмет жасамайды.

   Мағжан — алдымeн cыршыл aқын. Мaғжан cөзіндей «тiлге жұмсақ, жүрекке жылы тиетін» үлбіреген нәзік әуез қазақтың бұрынғы ақындарында болған емес. Ол жүректің қобызын шерте біледі, оның жүрегінен жac пен қаны аралас шыққан тәтті сөздері өзгенің жүрегіне тәтті у себеді. Мағжан не жазса да сырлы, көркем, сәнді жазады. Оқушының жүрегіне әсер ете алмайтын құрғақ өлеңді, жабайы жырды Мағжаннан таба алмайcыз. Ол табиғатты cypеттей ме, әйелді жаза ма, тарихи aдамдарды aла ма, ертегі айта ма, ұран caлa мa — бәрінде де ақынның ойлағаны, сезгені, жүрегінің қайғыруы, жанының күйзелуі, көңілінің кірбеңі көрініп тұрады. Ayыз толатын айбынды асқақ сөз Мағжаннан шыгады. Оның сөздері жүректi қытықтап, жыбырлатып қана қоймайды, түбінен cyырып, мейіріңді қaндырады. Cypeтті, кестелі, көркем сөз Мағжаннан табылады, Мағжан ақынды ақындық жағынан сөзсіз суретші деп айтуға болады. Мағжанды Пушкинге теңеуге ауыз барады Қазақ әдебиетіне Мағжанның кіргізген жаңалығы аз емес: орыстың символизмін (бейнешілдігін) қазаққа аударды, өлеңді күйге (музыкаға) айналдырды, дыбыстан сурет туғызды, сөзге жан бітірді, жаңа өлшеулер шығарды. Романтизмді күшейтті, тілді ұстартты..                                                                                                                      ...Aқындық жүзінде Абайдан соңғы әдебиетке жаңа түр кіргізіп, соңына шәкірт ерткен, мектеп ашқан күшті ақын Мағжан екенінде дау жоқ. Aбайдан coң өлең өлшеулерін түрлендірген тағы да Мағжан екені сөзсіз.
  Мағжанның отты өлеңдерін талқандау бір сәтке де тыншымады. Ал Мағжанның өмір жолы тұтас бір әдебиеттің тағдыры болатын. Десек те биліктің аты билік, заңның аты заң! Билік  қолындағы мүмкіндікті пайдаланып оны әдебиет әлеміндегі ұлы есімін мәңгіге өшіруге күш салды. Мағжанның шын ақындық жүрегінен билік қанша қудалағанмен өлең болып құйылып ұлт азаттық идеяларды талқандауға төтеп бере алды.  Керісінше ол осыдан күш алған, жігерленген ақындық пен азаматтық болмысын биіктете түскен ақынның ақыны екенін тағы бір мәрте дәлелдей білді.

